
FOND ZDRAVSTVENOG OSIGURANJA 

UPRAVNI ODBOR/VIJEĆE 

Broj: 015-180/7-23/13          

Brčko, 04.04.2013. godine 

  

Upravni odbor Fonda zdravstvenog osiguranja Brčko distrikta BiH, na osnovu člana 13, stava (1), 

tačke a), b) i h) Statuta Fonda zdravstvenog osiguranja Brčko distrikta BiH („Službeni glasnik Brčko 

distrikta BiH“, broj: 17/07 i 1/08) i člana 28, stav (2) i (3) Zakona o zdravstvenom osiguranju Brčko 

distrikta BiH („Službeni glasnik Brčko distrikta BiH“, broj: 1/02, 7/02, 19/07, 2/08 i 34/08), na 13 

redovnoj sjednici, održanoj 04.04.2013. godine, donosi 

 
 

ODLUKU 
O UTVRĐIVANJU OSNOVA, KRITERIJUMA I STANDARDA ZA UGOVARANJE 

FARMACEUTSKIH USLUGA 
 

 
Član 1 

(Predmet) 
 

Predmet ove odluke je utvrđivanje osnova, kriterijuma i standarda za ugovaranje farmaceutskih 

usluga za potrebe osiguranih lica koje se finansiraju na teret sredstava Fonda zdravstvenog osiguranja 

Brčko distrikta BiH. 

 
Član 2 

(Farmaceutska usluga) 
 

(1) Farmaceutska usluga je neopipljiv proizvod koji je rezultat najmanje jedne aktivnosti izvedene 

u sprezi između isporučioca i primaoca. 

(2) Farmaceutska usluga koja se finansira na teret sredstava Fonda zdravstvenog osiguranja Brčko 

distrikta BiH sastoji se od medicinskog i nemedicinskog dijela. 

(3) Medicinski dio farmaceutske usluge podrazumijeva: 

 a) Prijem i provjeru ispravnosti recepta, 

 b) Izdavanje lijekova i medicinskih sredstava na recept, odnosno uz Rješenje, 

 c) Davanje zdravstvenih savjeta o načinu upotrebe lijekova i medicinskih sredstava. 

(4) Nemedicinski dio farmaceutske usluge podrazumijeva:  

 a) Provjeru stanja i naručivanje lijekova i medicinskih sredstava, 

 b) Skladištenje i čuvanje lijekova i medicinskih sredstava pod propisanim režimom, 

 c) Administriranje recepta (obrada recepta za izvještavanje i fakturisanje).  

(5) Normativ farmaceutske usluge predstavlja objektivno potrebnu količinu ulaganja rada, odnosno 

normalno vrijeme koje je potrebno osigurati da bi se izvršila farmaceutska usluga. 

(6) Jedan radni tim obezbjeđuje u prosjeku 4,7 usluga po osiguranom licu godišnje, sa prosječnim 

trajanjem usluge od 3,7 min. 

Član 3 

(Apotekarska djelatnost) 
 

Apotekarska djelatnost je dio zdravstvene djelatnosti koja osigurava snabdijevanje stanovništva, 

zdravstvenih ustanova i privatnih praksi lijekovima i medicinskim sredstvima u skladu sa propisom kojim 

se uređuje apotekarska djelatnost.  

 
Član 4 

(Standard farmaceutske usluge) 
 

(1) Standard farmaceutske usluge utvrđuje se brojem osiguranih lica po jednom radnom timu. 

(2) Jedan radni tim čine:  

a)  diplomirani farmaceut VSS – 1, 

b)  farmaceutski tehničar SSS – 1. 

(3) Usluge farmaceutske djelatnosti ugovaraju se sa Fondom zdravstvenog osiguranja Brčko 

distrikta BiH i to po jedinici usluge. 

 
Član 5 

(Završna odredba) 
 

 Ova Odluka stupa na snagu danom donošenja. 

 

 

 

 

  PREDSJEDNIK 

UPRAVNOG ODBORA 

Dostavljeno:   

1. Direktoru FZO   

2. Šefovima Službi FZO (x3)  Dr Anto Basić, s.r. 

3. Internom kontroloru 

4. Evidenciji 

  

5. Arhivi    

 


